
REPUBLIKA E SHQIPERISE
AUTORITETI | KONKURRENCES
-KOMISIONI | KONKURRENCES-

VENDIM
Nr. 312, daté 18.04.2014

“Pér disa rekomandime né lidhje me funksionimin e tregut té
shérbimit té kontrollit teknik té automjeteve”

Komisioni i Konkurrencés, me pjesémarrjen e:

e Lindita MILO (LATI) Kryetar
* Rezana KONOMI Zv/Kryetar
» Servete GRUDA Anétar
* Koco BROKA Anétar
* lva ZAJMI Anétar

Né mbledhjen e tij té datés 10.04.2014, shqyrtoi ¢éshtjen me:

Objekt: Shqgyrtimi i “Raportit té monitorimit né tregun e shérbimit ekskluziv
pér kontrollin teknik t&¢ automjeteve dhe rekomandimet pérkatése” né
zbatim té Ligjit nr 9121, daté 28.07.2003 “Pér mbrojtien e
konkurrencés” (i ndryshuar);

Baza ligjore: Ligji nr 9121, daté 28.07.2003 “Pér mbrojtjen e konkurrencés” (i
ndryshuar), neni 24, shkronja f), si dhe neni 70, pika 2.

Komisioni i Konkurrencés pas shqyrtimit té raportit e Sekretaritit mbi monitorimin né
tregun e shérbimit ekskluziv pér kontrollin teknik t& automjeteve dhe rekomandimet
pérkatése dhe relacionin shogérues té Sekretarit té Pérgjithshém,

VEREN SE:

1. Ligji 9121, daté 28.07.2003 “Pér mbrojtjen e konkurrencés”, i ndryshuar (kétu e né
vijim Ligji) né nenin 2, pika 1 germa c, parashikon zbatimin e Ligjit pér “ndérmarrjet
publike dhe ndérmarrjet ge ju jané dhéné nga shteti té drejta ekskluzive ose té
vecanta”. Neni 69 i Ligjit parashikon “detyrimet pér organet géndrore dhe vendore gé
té kérkojné vlerésimin e Autoritetit té Konkurrencés pér cdo projekt-akt gé ka té béjé
ndér té tjera me (a) kufizmet sasiore pér hyrjen né treg dhe tregtimin dhe (b)

vendosjen e té drejtave eksluzive ose té té drejtave té vecanta, né zona té caktuara,
pér ndérmarrje ose pér produkte té caktuara”.

. Ministria e Transportit né kohé&n kur ka nénshkruar marréveshjen pér dhénien e
koncesionit “Pér dhénien me koncesion te shérbimit té kontrollit teknik té detyrueshém
té mjeteve rrugore me motor dhe rimorkiove té tyre né Republikén e Shqipérisé€” nuk
e ka zbatuar detyrimin e parashikuar né nenin 69, pika ,1 shkronja b té Ligjit pér té
kérkuar vlerésimin e Autoritetit te Konkurrences pér dhénien e té drejtés ekskluzive té
kontrollit teknik té automjeteve.

. Autoriteti i Konkurrencés nisur nga shqgetésimi publik pér krijimin e radhéve pér
kontrollin e automjeteve né fund té vitit 2013 dhe né fillim té vitit 2014, ka kryer
vlerésimin ex-post té ményrés sé funksionimit té tregut t& shérbimit té sé drejtés
ekskluzive pér kontrollin teknik té automjeteve. Ky shérbim, sipas ligjt dhe kontratés
koncensionare, i éshté dhéné e drejta e ushtrimit té késaj veprimtarie vetém njé
operatori né ményré ekskluzive, e cila pérbén njé kufizim sasior pér hyrjen né kété
treg.

. Marréveshja “Pér dhénien me koncesion te shérbimit té€ kontrollit teknik té
detyrueshém té mjeteve rrugore me motor dhe rimorkiove té tyre né Republikén e
Shqipérisé” éshté nénshkruar né daté 03.09.2009, dhe ka pér objekt “financimin,
ndértimin, pronésingé, shfrytézimin, mirémbajtien dhe transferimin e shérbimit te
kontrollit teknik te detyrueshém te mjeteve rrugore me motor dhe rimorkiove te tyre ne
Republikén e Shqipérisé”. Palét né marréveshje jané Ministria e Punéve Publike
Transportit dhe Telekomunikacionit (tani Ministria e Transportit dhe Infrastrukturés) si
dhe Koncensionari: SOCIETE GENERALE DE SURVEILLANCE S.A. Koncensioni
éshté dhéné pér njé periudhe prej 10 vitesh nga Data Efektive.

. Pér realizimin e kontrollit teknik té detyrueshém, objekti i té drejtés ekskluzive éshté
kontrolli teknik i detyrueshém i mjeteve rrugore me motor dhe rimorkiove té tyre né
Republikén e Shqipérisé ne pérputhje me Kontratén dhe Ligjin nr. 9663 date
18.12.2006 “Pér koncesionet” dhe té Vendimit i Késhillit t& Ministrave nr. 643, daté
03.10.2007, “Mbi pércaktimin e Autoritetit Kontraktues pér dhé&nien me koncesion té
shérbimit té kontrollit t&¢ detyrueshém té mjeteve rrugore me motor dhe rimorkiove té
tyre né Republikén e Shqipérisé”. Q&éllimi éshté pérmirésimi i cilésisé sé shérbimit ndaj
shtetasve dhe subjekteve shtetérore e private, rritja e sigurisé sé garkullimit né rrugé,
modernizimi i teknologjisé sé shérbimit népérmjet vendosjes sé standardeve
teknologjike né nivelin e BE-sé, si dhe lufta kundér korrupsionit. E drejta ekskluzive
dhéné Kompanisé SGS pér kontrollin teknik té automjeteve ka si qgéllim rritien e
investimeve pér gendrat e kontrollit teknik, shtimin e gendrave te reja, aplikimin e
teknologjive te reja, rritien e kapaciteteve njerézore, si dhe shmangien e fenomeneve
korruptive.

. Shgetésimi publik lidhet pérgjithésisht me kufizimin sasior té pikave té shérbimit té
kontrollit teknik té detyrueshém vjetor sidomos pér rrethet e médha, kryesisht Tirané,
gé ka sjellé si pasojé radhé té gjata, shgetésime gé duhet t& adresohen pér zgjidhje
nga ana e koncensionarit dhe t& mbikégyren nga Ministria e Transportit.



7. Shérbimi i kontrollit teknik t&é automjeteve, pér sa i pérket tarifave, éshté njé treqg i
rregulluar nga Ministria e Transportit e cila ka pércaktuar kéto tarifa sipas kategorive
té shérbimit té publikuara né  Marréveshjen e Koncesionit; aneksi VI. Kéto tarifa
rezultojné se jané mé té larta se ato té aplikuara para nénshkrimit té késaj
marréveshje.

8. Nga verifikimi i dokumentacionit dhe né terren éshté konstatuar gé koncensionari i ka
pérmbushur té gjitha detyrimet e tij lidhur me investimet gé duhet té kryejé.

9. Nga data 01 mars 2014 ka filluar té funksionojé sistemi on-line i pronotimit té& shérbimit
me dhénien e mundésisé sé regjistrimit online té orarit pér shérbimin, gjé e cila sipas
verifikimit né terren e ka pérmirésuar shérbimin duke ulur kohén e pritjes.

10.Kontrolli teknik i automjeteve né vende té ndryshme té botés, ofrohet sipas modeleve
té ndryshme:
a. Modeli i centralizuar: referuar kétij modeli shérbimi i kontrollit teknik éshté i
ndaré nga shérbimi i servisit.
b. Modeli i decentralizuar: referuar kétij modeli kontrolli teknik ofrohet nga disa
operatoré té cilét kryejné dhe shérbimin e servisit.

11.Legjislacioni i ri i Bashkimit Europian sdirektiva e re pér koncensionet e miratuar nga
Késhilli né 11 Shkurt 2014, (32014L0023; Direktiva 2014/23/EU e Parlamentit
Europian dhe e késhillit e datés 26 Shkurt 2014 mbi dhénien e kontratave té
koncensioneve; OJ L 94, 28/03/2014, p. 1-64). Kjo direktive pércakton standardet pér
kontratat e koncesionit, pér té siguruar njé konkurrencé té drejté dhe pér té siguruar
pérdorimin mé té miré té fondeve publike.

PER KETO ARSYE

Komisioni i Konkurrencés, bazuar né nenin 24, germa (f), nenin 69, pika 1, neni 70 pika 2, té
Ligjit nr. 9121, daté 28.07.2003 “Pér mbrojtjen e konkurrencés”, (i ndryshuar), me propozim
té Sekretariatit,

VENDOSI:
1. T'irekomandojé Ministrisé sé& Transportit dhe Infrastrukturés:

1.1. Né periudha afatshkurtér t& kérkojé nga koncensionari SOCIETE GENERALE
DE SURVEILLANCE S.A té krijojé mé shumé se njé mundési pér zgjedhjen e
konsumatorit pér kryerjen e kontrollit té detyrueshém teknik vjetor té
automjeteve né gytetin e Tiranés.

1.2. Né periudha afatgjaté té shikohet mundésia e ofrimit té kontrollit teknik té
automjeteve nga disa operatoré.



1.3. Té kérkojé shprehjen e mendimit té Autoritetit té Konkurrencés né zbatim te
nenit 69-70 té Ligjit, pasi té marré studimin e tregut nga koncensionari né lidhje
me ményrén e funksionimit t& shérbimit té kontrollit teknik té detyrueshém,;

1.4. Té marré parasysh direktivén e re té BE-sé lidhur me rregullat e reja pér
koncesionet duke zbatuar parimin e transparencés dhe té pércaktojné kriterin e
“tenderit me avantazhin mé té miré ekonomik” pérgjaté procedurave té
prokurimit, ku autoritetet publike do t'i méshojné réndésisé mbi cilésing,
pasojave mbi mjedisin, aspekteve sociale ose risive, si dhe duke pasur
parasysh ¢mimin si dhe jetégjatésiné-ciklin-koston e asaj c¢faré prokurohet pér
tu dhéné si e drejté ekskluzive ose e vecanté.

. Ngarkohet Sekretari i Pérgjithshém pér ndjekjen e zbatimit t& kétij vendimi dhe
njoftimin e vendimit Ministrisé sé Transportit dhe Infrastruktures.

Ky vendim hyn né fuqi menjéheré.

Servete Gruda Koco Broka lva Zajmi Rezana Konomi

